
1. ATUGAKHAQ 

 
Kavamatkut tunihiniaqtut kiinaujanik ikajuutikhanik imaatut qajakkuutilikhutik 
uqaqtaukpattamainni imaaluuniit ilainni nunangini Nunavunmi maliqaplugit ukuat 
Inungnun Aanniaqtailinirmun Maligarmi. Tamaita akiliktakhait pidjutiqaqtut inungnut 
aanniaqtailidjutikhat amigakhuutaujut ihuaqtumik angirutikhanik. 

 
 

2. KANGIQHIDJUTAA 
 
Inungnut Aanniaqtailidjutikhaq Amigakhuutaujut 
Naunaiqtaukpata imaaluunniit qajangnaqtuqaliqqat inungnut aannialirnaqtumik. 
 
 
3. ATUQQUJAUJUQ 
 
Kavamatkut tunihiniaqtun kiinaujanik ikajuutikhainik maliqalugit Inuit inujuhiini 
atuqniqaqtut ukuallu Inuit Qaujimajatuqangit imaatut inungnut aanniaqtailidjutikhat 
amigakhuutaujut uqaqtaukpat Ministanit Aanniaqtailinikkut maliqqaplugit ukuat 
Inungnun Aanniaqtailinirmun Maligarmi. Tamaita akiliqtakhat pidjutauhimajut 
nakuunikut pidjutiqaqtut naunairiikhimajunik uumani inungnut aanniaqtailidjutikhat 
amigakhuutaujut uumani atuqqujaujuq. 
 
Una atuqqujaujuq atuqtukhaq tamainnut kavamaujut timinginut imaalu inungnutlu 
havagvinnut. 
 
 
4. MALIKTAKHAT 

 
4.1. Ataani titiraqhimajumi s. 40 haffumani Inungnun Aanniaqtailinirmun 

Maligarmi, Minista Aanniaqtailinirmut, pitquidjutaanun Atanilluaq Nunalaani 
Aanniaqtailinikkut Havaktianit, uqariijaqtuq inungnun aanniaqtilinirmun 

amigaqhuutaujut piqaqtut tamainni ilangani Nunavunmi tamna Minista 
ihuarikpagu taimaatut 
 

a) inungnut aanniaqtailidjutikhat amigakhuutaujut pihimajut; imaalu 
 

b) the inungnun aanniaqtilinirmun amigaqhuutaujut ihuaqtumik 
qajangnailimaittuq ihuaqhilimaittunillu piittumik atulirnikhanut 
pittailitikhanik. 

 
4.2. Uqariijakhimajumik imaatut inungnut aanniaqtailidjutikhat amigakhuutaujut 

nunguuvikhaqarniaqtuq 14ni ubluni piliuqtauhimavianit hivitturnariqqat 
imaaluuniit ikiglijaukpat. Pitquidjutaanun Atanilluaq Nunalaani 
Aanniaqtailinikkut Havaktianit, Minista Anniaqtailinikkut hiviturniarunaqhijat 
inungnun aanniaqtilinirmun amigaqhuutaujut aallanik hivitunikhanik imaatut 
14ni ubluni atauitikkut imaaluniit ikiglijuumirlugu hivitunikhaa imaaluuniit 
nallianut pidjutigijanut. 
 

4.3. Tunihilutik inungnun aanniaqtilinirmun amigaqhuutaujut maniliqtuutikhat 
ijariaqarunaqhijuq atulirnikhanut naunaiqhimajunik maliqajakhainik 
atuqqujauhimajut Atanilluaq Nunalaani Aanniaqtailinikkut Havaktianit 
titiraqhimajumi uumani s.41 taffumani Inungnun Aanniaqtailinirmun 
Maligarmi.  
 

4.4. S.45(2) taffumani Kiinajaliqinikkut Auladjutikhanut Maligat (FAA) 
uqautigihimajat ilaungittut amigaqhuutaujut imaalu tunihijut Tulianik 
Ministamut Aanniaqtailinikkut atanniqtuidjutikhanik piinarialaqilutik 
kantrakhamik pijariaqalirlutik qilamik tuniuqhailutik manikhanik 
pittailinahuarutikhanik inungnut piqutainik amigaqhuutaujunut. 
 

4.5. Maligaliurvingmi katimatitlugit, Havagviat Munaqhiliqijikkut pijariaqaqtut 
amigakhuutaujunut ihuaqtumik maligakhamik piliurlutik maniit 
angiqtaudjutikhanik taffumunga amigaqhuutaujunut maniliqtuutikhanik 
havagviujut maniliqtulimaitpadjuk atuqtakhaliuqhimajumit maniit 
angiqtaudjutikhanik malikhugit ukuat s.44 uumani Kiinaujaliqinikkut 
Auladjutikhanut Maligat FAA. Maligaliurvingmi katimangitpata, Havagviat 
Munaqhiliqijikkut pijariaqaqtut akhuunaqtunun atuqtaujukhat maliqajunik 
uumani s.33(1) uumani FAA unalu Kiinajaliqinikkut Auladjutikkut 
Maliktakhangit (FAM) Atuqujaujuq 303 Akhuunaqtunun Atuqtaujukhat. 
 

4.6. Kitutliqaak maniit atuqtauhimajut talvanga maniit angiqtauhimajut 
kiudjutikhanut inungnun aanniaqtilinirmun amigaqhuutaujut hivuagut 
atulirnikhanut akhuunaqtunun atuqtaujukhat akiliqtaujukhat talvanga 
amigaqhuutaujunut maniliqtuutikhanik maniit angiqtauhimajunit.  

4.7. Tamaita akiliqtakhat pidjutiqaqtut inungnun aanniaqtilinirmun 
amigaqhuutaujut itiraqtaujukhat maliqalugit ukuat Kanadian kavamatkunni 
havagviinni maniliqidjutikkut atugakhat (PSAS) as tunijauhimajut 
Kavamatkunni Havagviinni Kiinaujaliqinirmut Katimajiit Kanadami imaalu 
maliktakhait ihuaqtumik kiinaujaliqinirmut unniudjutikhat atuqtakhangit. 
 

4.8. Hapkunani inungnun aanniaqtilinirmun amigaqhuutaujut maniliqtuutikhanik 
tunijauhimajut pingahuanni ilaujunit, maliqajukhaujut ukuninga FAM 
Atuqqujaujuq 880 Pingahuangujunit Manikhautinut Angirutit.. 
 

4.9. Amigaqhuutaujunut maniliqtuutikhanik tunijauhimajut ukunanga 
akhuunaqtunun atuqtaujukhat maligakhaq naunaiqtauhimajunut inungnun 
aanniaqtilinirmun amigaqhuutaujut atuqtaujukhaungittuq aallanut 
pidjutiqaqtunut. 

 
4.10. Aallatqiiktut akiliqtakhat ukuallu kitutliqaak hanaijariikhimajut atukkiutikhat 

imaalu aallat akiliriaqaqtut pidjutiqaqtut ilanginut pidjutauhimaittut, 
hivitujumut ajuqhautauniaqtuq tapkunanga inungnun aanniaqtilinirmun 
amigaqhuutaujut pidjutaulimaittut tapkununga atuqqujaujumut. Hapkuat 
akiliqtakhat ihuaqhaqtaujukhat uvani maniit atugakhat pivallianirmik 
havaktautitlugit. Tamaita upalungaijakhimajut nutaat imaaluuniit 
iuhaqhaqhimajut atukkiutikhat, kaantrakhat imaaluuniit aallat 
kiinaujaliqinirmut ihuaqhaqtauhimajut aktuutaulajut Kavamatkut 
atukkiutainut kiglikhanik tujuutaujukhat Kiinaujaliqinirmut Munaqhijikhat 
Katimajit angiqtaujukhat maliqalugit FAM Atuqujaujuq 890 Ataniqtuqtuijut 
Munaqhijullu Kavamatkut Atukkiutkhait Kiglikhat. 

 
4.11. Kavamatkut niurvirnikkut imaalu kaantulaaktittijullu maliktakhangit 

ihuaqhaqtauhimajut uvani Nunavummi Nangminiqaqtunik Ikajuuti 
Atulirnikhanut Maligarmi, Nunavummi Nangminiqaqtunik Ikajuuti 
Maliruagakhat, Kavamatkut Kaaantulaaktittijut Maliruagakhat unalu FAM 
Atuqujaujuq 808 atuqtauhimmaaqtut huli aulladjutaani inungnut 
aanniaqtailinirmut qajakkuutilikhutik. Atuqtakhat kivgaqtuidjutikhat qilamik 
pijariaqaqtut, imaalu kinguvaigumidjuk amirnarniaqtuq inungnut 
pijumajainut, tunijaullajurlu atuqhimaittumik akiraqtuidjut havauhikhat 
malikhugit ilangani 8 uumani Kavamatut Kaantrangit Maliruagakhangit.  
 

4.12. Havagvait Kiinauyaliqijilluap uqarviuniaqtuq ihuaqhautikhainik 
ajuqhautaujunut naunaijaititlugit ihuaqtunik kiinaujaliqinirmut katitirniinik 
akiliqtukhanik maliqatijunik ukuninga PSAS (e.g. akiliriaqaqtut, akitujunut 
akiliqtaujut). 

